
UmiSebastián 
de la Serna





Umi haur baten izena da. 

Umi izeneko haurra ausarta, nonzerberria eta konformagaitza 
dugu.

Eta hiru ezaugarri horiei esker, gure Umik abentura 
kilikagarria biziko du, bai eta eskarmentu handia hartuko ere.

Umik lagun leial bi ditu beti ondoan: Kimya sagua, eta Bluu 
tximinoa.

Bluu tximinoa urdin jaio zen, eta horretan ez zen gainerako 
tximinoak bezalakoa. 

Baina bestetik, denok gara desberdinak, ezta? Baita Bluu ere!

Bilatu Kimya eta Bluu liburuan zehar. Baietz aurkitu!



Afrikako zenbait lekutan, haurrak  
flamenkoek ekartzen dituzte. Halaxe  

iritsi zen, bada, gure Umi herrira.





Aita Rahim-ek irakatsi zion ehizan.

Aitona Tuba-rekin ikasi zuen arrantzan.

Ama Mapenzi-rengandik jaso zuen lurra lantzeko eskola.





Umik izadia maitatzen eta haren legeak 
errespetatzen ikasi zuen.





Etxekoen ondoan ikasi zuen maitatzen 
eta maitatua izaten.

Lan egitearen garrantziaz ere
jabetu zen txikitatik.



Eta nagusien jakinduriatik edan zuen.




